
Bachelorprogram - revisjon 

Bakgrunnen for revisjonsarbeidet er at dagens bachelorprogram i teologi og kristendom har ein 

uklar profil og har hatt ei låg rekruttering. Komiteen for revisjon av programmet har hatt denne 

samansetnaden: Studiedekanen, Hege Handberg, Bjørn Erik Schjerverud (sekretær), Åste Dokka, Birgitte 

Lerheim, Petter Skippervold, Vemund Blomkvist og Daniel Brändle. Komiteen har hatt fleire møte, 

inkludert ei heildagssamling 25. oktober 2012.  

Komiteen har drøfta ulike modellar for eit endra bachelorprogram, og om det bør utviklast fleire 

bachelorprogram, eventuelt eitt program med fleire studieretningar. Komiteen legg med dette fram 

ein førebels konklusjon. Framlegget har vore drøfta i Utdanningsstrategisk utval (USU) og i 

leiarmøtet. 

Mandat 
Det overordna målet for revisjonsarbeidet er fagleg profilering med tanke på auka rekruttering til 

programmet. 

Komiteens  oppgåve er å leggje fram framlegg til å styrkje profilen og samanhengen i programmet, inkludert 

 emneportefølje 

 rekkjefølgje av emna (struktur) 

 graden av valfridom i programmet 

Første året er i stor grad felles i dei forskjellige programma, og her ser ein ikkje behov for større endringar 

med unntak av ex.fac. i det første semesteret. 

Komiteen skal kome med framlegg til endringar i ex.fac., og skal elles konsentrere seg om det andre og 

tredje året, i særleg grad samansetnad og profilering av dei frie emna, valemna og 40-gruppa. Dette 

inkluderer å arbeide ut framlegg til 

 emneskildringar og læringsmål 

 undervisningsformer 

 pensum 

 eksamensformer 

Komiteen skal arbeide ut framlegg til å innføre bacheloroppgåve som avsluttande element i graden, 

inkludert 

 emneskildring og læringsmål for bacheloroppgåva 

 undervisningsformer  

 pensum 

 eksamensform 

Komiteen skal vurdere konsekvensar med omsyn til ressursbruk. 

Tidsplan: 

Målet er at eit revidert bachelorprogram skal vere klart til søknadsprosessen i 2014. Dette inneber at 

revisjonen må vere ferdig innan sommaren 2013. 

 

Norgesuniversitetet 

Som ein premiss for komiteens arbeid låg også fakultetets søknad til Norgesuniversitetet om 

utvikling av fleksibel bachelorutdanning i kyrkjeleg undervisning, der føremålet er at tilsette i 

kyrkjeleg undervisning skal få tilbod om ei fleksibel, praksisnær og berekraftig utdanning. 

Søknaden inneheld mellom anna eit opplegg for samarbeid med Høgskulen i Volda: 

”Prosjektet etablerer et samarbeid med Høgskolen i Volda, som har 15 + 15 poengs studier i 
filmdidaktikk for trosopplærere. De har også kompetanse på forholdet naturvitenskap/teologi 
(etterlyst i et internasjonalt forskningsprosjekt om konfirmantopppelæring) og digital 
trosopplæring.” 

Undervegs i revisjonsarbeidet vart det klart at fakultetet fekk tilslag på søknaden. Komiteen har 

difor sett det innanfor mandatet sitt å arbeide ut eit framlegg til bachelor program der dette 

prosjektet kunne inkorporerast. 

Kor mange bachelorprogram? 

Behovet for betre profilering med tanke på auka rekruttering gjer at komiteen meiner at det 

reviderte programmet treng eitt eller fleire emne som skil dette frå andre program ved fakultetet. 

Samstundes må dette programmet rekruttere til eit masterprogram ved fakultetet. I tillegg har 

komiteen teke omsyn til ønsket frå studentane om eit masterprogram i teologi, forstått som eit 

bachelorprogram og eit masterprogram der så å seie alle emna ville vere innanfor teologi og 

kristendom. Komiteen har ikkje teke stilling til om dette burde føre til endringar av 

masterprogramporteføljen eller kva for tittel eit slikt løp skulle leie fram til. 

Det vart tidleg klart at ved sida av eit program innanfor kyrkjeleg undervisning, jf. tildelinga frå 

Norgesuniversitetet, var det eit program innanfor religion/kristendom og kunst/estetikk som var 

aktuelt. Komiteen arbeidde ei stund med to ulike program eller to studieretningar innanfor eit 

program. Men ut frå ei vurdering av ressursbruken har komiteen vald å arbeide ut berre eitt 

program, innanfor kyrkjeleg undervisning. Slik komiteen ser det, vil dette programmet også gje rom 

for emne innanfor feltet religion og kunst. 

Modell 

Fakultetet har i dag tre program på bachelornivå: dei tre første åra av teologiprogrammet 

(cand.theol.), bachelorprogram i religion og samfunn og bachelorprogram i teologi og kristendom. I 

tillegg leverer fakultetet emne til både 60-gruppa og 80-gruppa i religion på det femårige 

lektorprogrammet. 

 

6. semester Cand.theol. (bachelor-delen)  Religion og samfunn  

5. semester TFF3001 TFF3002 TEOL3010  TFF3001 RESA3102 RESA3101 

4. semester TEOL1002 TEOL2301  Frie emne Frie emne Frie emne 

3. semester TEOL2010  Frie emne 40-gruppe 40-gruppe 

2. semester TEOL1001 TEOL2201  RESA2201 40-gruppe 40-gruppe 

1. semester EXPHIL TFF1003 TFF1004  EXPHIL TFF1003 TFF1004 

 TFEXFAC03 TFF1001 TFF1002  TFEXFAC03 TFF1001 TFF1002 

 10 sp 10 sp 10 sp  10 sp 10 sp 10 sp 

 

 Teologi og kristendom  

6. semester Valemne Frie emne Frie emne 

5. semester KRIS3001 Frie emne Frie emne 

4. semester KRIS2001 40-gruppe 40-gruppe 

3. semester Valemne 40-gruppe 40-gruppe 

2. semester EXPHIL TFF1003 TFF1004 

1. semester TFEXFAC03 TFF1001 TFF1002 

 10 sp 10 sp 10 sp 

 

Det er dette siste programmet som no blir revidert, og som ein gjer framlegg om skal erstattast av 

programmet nedanfor. 40-gruppe, 60-gruppe og 80-gruppe tyder gruppe av emne med til saman 

høvesvis 40, 60 og 80 studiepoeng, der det blir stilt særskilde krav til samansetnaden. 80-grupper 

dannar opptaksgrunnlaget til dei fleste masterprogramma. Frie emne tyder at det ikkje er særskilde 

krav til kva for emne ein kan velje. 

 Kyrkjeleg undervisning  

6. semester TFF3001 TFF3002 TEOL3010 

5. semester KRIS2001 *) *) 

4. semester TEOL2010 

3. semester Pedagogikk/filmdidaktikk HVO+TF 

2. semester EXPHIL TFF1003 TFF1004 

1. semester TFEXFAC03 TFF1001 TFF1002 

 10 sp 10 sp 10 sp 

Framlegget til bachelorprogram som her ligg føre, har slik det var sagt i mandatet felles emne det 

første året med dei to andre programma. Det har også tre emne (TEOL2010, TEOL3010 og 

TFF3002) felles med teologiprogrammet, i tillegg har det eitt felles emne med både 

teologiprogrammet og bachelorprogrammet i religion og samfunn (TFF3001). 

Med unntak av emnet/emna i tredje semester fører ikkje dette programmet til ein auke i 

emneporteføljen. 

